                  § 25       送氣音
台語現代文書法kab所有ee字母文字同款，對字母ee任務ee分佈很無平均，有的擔較重，有的較輕。咱ee字母會使分做下面這4大類： 
	母音     8
	a i u e o ø  y w  (m ng)

	鼻化字母  1
	v

	聲調字母  5
	d f q r x 

	子音    13
	b c g h j k l m n p s t z


(1) 母音：6-ee基本ee母音[a, i, u, e, o, ø]，2-ee表達高調ee母音[y, w]。基本ee母音結合組成複母音[ai, au, ia, iu, iau, iø, ui, oa, oai, oe, øe]等。重複ee母音[aa, aai, aau, ii, iaa, iuu, iaau, iøo, uii, oaa, oaai, oee, øee]表達牽長ee迴旋音。特殊ee母音字母組合發出出力ee高降音[ae, ao, iuo, iao, uie, oae, oea, øea, ie, uo, ea]等。另外，[m, ng] 這2-ee是特別ee母音。

(2) 專職ee /v/ ka母音鼻化，發出[va, vi, ve, vo, vai, vau, via, viu, voa, viau] 這些鼻化ee母音。
(3) /d, f, q, r, x/ 等是無發出聲ee專職ee聲調記號。尹無聲母ee功能，所以現代文內面無[døsia≠多謝，faguo≠華語，qhohak≠科學，refmau≠禮貌，xiky≠時機]這些拼字辭。

(4) 子音：/b, c, g, h, j, k, l, m, n, p, s, t, z/ 這13-ee子音會使閣分做4類：
	
	聲母
	促音
	後鼻音
	送氣

	c j l s z   
	 ●
	
	
	

	p b k g t  
	 ●
	 ●
	
	

	m n
	 ●
	
	 ●
	

	h
	 ●
	 ●
	
	 ●


就是講/c, j, l, s, z/這5-ee是專職ee聲母。/p, b, k, g, t/除了擔任聲母，ma兼任促音ee任務。/m, n/除了擔任聲母，ma擔當後鼻音ee任務。同款擔當後鼻音ee任務ee尚有/ng/。
/h/上特別，除了擔任聲母，兼任促音，閣kab /p, t, k, c, z/等組成送氣ee子音/ph, th, kh, ch, zh/。對阿，咱ti §3有提起講咱ee子音有含/h/ ee送氣ee子音kab無含/h/ ee非送氣ee子音。本節咱(1)提供機會ho送氣ee /h/發揮`一下；(2)紹介一個特別貴賓--有氣味ee送氣ee聲音。
1． 送氣ee語音

下面這些語辭，第1行ee語辭ee子音非送氣，第2行送氣：
	pøf褒
	tngg長
	kof姑
	cii薯
	zngf莊

	phøf波
	thngg糖
	khof箍
	chii持
	zhngf瘡


下面，畫底線ee攏是送氣ee語音：
“氣”本身嘛是送氣(sarngkhix)音，所以寫做“khix”，不是“kix”；“kix”是無sarngkhix ee “記”。請(chviar)你注意一下，聽(thviaf)-hof清楚(zhengzhør)，無sarngkhix kab sarngkhix是相對ee，不是絕對ee；無sarngkhix ee語音是送出(sarngzhud)較(khaq)少量ee khix，不是完全無sarngkhix。後面這些語辭ee每一個語音攏發出(hoat’zhud)sarngkhix音：頭殼thaukhag，鼻孔phvixkhafng，嘴zhuix，嘴齒zhuiekhie，手chiuo，腳khaf，腳瘡khazhngf，chixkhw市區，khokthaau酷頭，phikhix脾氣，thienkhofng天空，chirnzhae凊彩，chinchied親切，khiphiexn欺騙，phienphiaq偏僻，zhaophuo臭黴，chviuxphuo像黴(發霉)，phuxn噴，phorngphoxng凸凸，phorngphaf凸皰，thngrchiahkhaf褪赤腳，zhutthauthvy出頭天。  
2． 有氣味ee送氣ee聲音

咱每一個人攏有3-ee會發出(hoatzhud)聲音ee器官(khiekoafn)：嘴(zhuix)，鼻孔(phvixkhafng)，腳瘡(khazhngf)。從“zhuix” kab “phvixkhafng”發`出來(zhutlaai) ee聲音是咱每一個人用很久ee時間來學習ee含有語義ee語音，一般語言學討論(thøflun) ee範圍。從“khazhngf”發`zhutlaai ee卻是(khioksi) ti語言學ee外面ee無語義ee噪音(zhørym)。這個化外之音無需要學習，它kab “笑(chiøx)，哭(khaux)”同款(kaxngkhoarn)，人一聽(cidthviaf)一嗅(cidphvi)就了解，ar全人類攏用kaxngkhoarn ee感覺來體會(thefhoe)。
咱台灣人有一個迷題按呢講，“有聲無影，有滋味，無鹹cviar(淡)，你若喲會著，它tø ho你chviar”。迷底就是“屁(phuix)”。這個迷底ka “phuix”包含“聲” kab “味” 2-ee要素交待甲很zhengzhør。無不對，從“zhuix” kab “phvixkhafng”發`zhutlaai ee是“有聲無影，無滋味，無鹹cviar(淡)”ee語音”。這種語音咱用耳孔(hvixkhafng)就會當辨認。從“khazhngf”釋放`zhutlaai ee “phuix” khioksi世上罕見ee “有聲閣有滋味`ee”。咱欲完全辨認“phuix”，除了hvixkhafng ma需要動員phvixkhafng。就是講“phuix”，內面確實(khaksit)很有學問！這個“有滋味ee聲音”若放不對時會ho人面紅，感覺忐忑；若放對時卻(khiog)會ho人秣記得煩惱，hoatzhud 快樂(khoaelok)ee笑聲(chiørsviaf)。下面咱ka “phuix”當做特別ee貴賓，繼續簡單紹介一下：
屁聲(phuiesviaf)：“Phuiesviaf”有短有長。短`ee會ho你感覺著放無夠愧(bøkaokhuix)，長`ee有時陣親像(chinchviu)連環炮(lienkhoanphaux)，會當放送很久。“Phuix” ee放送速度是每秒鐘10英尺(engchiøq)，所以你若離屁原(phuiegoaan) khaq-遠，受難就khaq-輕(khyn)。“Phuiesviaf”有無同ee氣勢(khiesex)，一般講來，查甫人ee phuiesviaf ee khiesex比查某人ee加很大。
“Phuix” ee化學組成：約60% ee氮，20% ee氫，10% ee二氧化碳，5-10% ee甲烷，5% ee氧，1% ee琉化氫，微量ee琉醇，kab其他(kithvaf)三十幾種氣體(khiethea)。這內面，主導“phuix” ee臭味(zhaobi) ee是量無多ee琉化物。Ar二氧化碳kab甲烷是溫室效應ee凶手(hiongchiuo)。因為每一個甲烷分子對溫室效應ee影響力是二氧化碳分子ee 25倍，所以咱每一個人攏應該努力減少“phuix” ee釋放量，ma盡量khaq-勿(maix)吃牛肉，因為“牛phuix”真利害，內面含真大量ee甲烷。 
“Phuix” ee氣味(khiebi)實在是無好。不過，放屁(parngphuix)是自然ee生理現象，非常歹避免(phvae phiahbiern)，平均一個人一日愛放0.5-1.0公升。“Phuix”有2-ee來源：(1)外來ee。咱吃物件ee時攏會吞入(thunjip)一寡空氣(khongkhix)，khongkhix內面ee氧被咱ee細胞吸收(khipsiw)一部份，無被khipsiw ee經由喘氣(zhoafnkhuix)，打噴嚏(phahkhachviux)，kab parngphuix全部回收，倒返空中(khongtiofng)。(2)自己製造`ee。就是咱ti消化食物ee過程中(køeatheeng-tiofng)產生`zhutlaai ee氫，甲烷，琉化物等。
由2-ee語音攏含/h/，攏是sarngkhix音ee “khazhngf”釋放`zhutlaai ee臭氣(zhaokhix) --屁-- 自然就是含/h/，hoatzhud sarngkhix ee “phuix”，不是 “puix”。台語ee “phuix”發khaq-客氣(khehkhix)、khaq-低姿態(zuthaix) ee低降音；華語“屁phie”嘛是sarngkhix音，不過是khaq-響、khaq-大聲ee高降音。
 “Phuix”離開(lixkhuy) khazhngf，ho khongkhix稀釋，進入phvixkhafng， phvixkhafng嗅著(phvixtiøh)這些zhaokhix就知影代誌不好。所以阿，三不五時，咱tiøh ho phvixkhafng嗅(phvi)寡香氣(phangkhix)，補償`一下。
人ee “zhuix”上主要ee功能是“食飯” kab “講話”。人ee “khazhngf”上主要ee功能是“放屎” kab “parngphuix”。屎是半固體(korthea) ee物質，所以咱放屎ee時需要褪褲(thngrkhox)，完成了後愛拭(chid) khazhngf。“Phuix”既然是khiethea，parngphuix ee時就免thngrkhox，放完了後ma免chid khazhngf。Parngphuix既然這呢方便，有人就一日發揮真多擺，秣記得注意著溫室效應。
 台灣人kab中國人kaxngkhoarn，有時會講某某人teq parngphuix，或是teq放zhaophuix。這時這個“phuix或是zhaophuix”，不是從“khazhngf”，是從“zhuix”釋放`zhutlaai ee。這當中ee無衛生，或是講奧妙，我免加講，相信大家攏心內有數。另外，中國人閣有ho人真歹瞭解，kab馬仔、狗仔無關連ee，冤枉馬仔、狗仔ee “拍馬屁、放狗屁”ee講法。咱無推薦(thuiciexn)這款(citkhoarn)委屈(uykhud)馬仔、狗仔ee講法。
下面是一段有關“parngphuix” ee “笑話(chiøroe)”，chviar讀看覓(khvoarmai)，hoatzhud微笑(bichiøx)。
U cidee大`ee自從渡假返`來就一直parngphuix，歸日放無停(bøtheeng)。

朋友問伊，你是不是吃著什麼歹(phvae) ee食物？

伊憂頭(iuthaau)結面，回答講，"不是啦，我ti海邊teq散步ee時踢著(thattiøh)一個矸仔。矸仔蓋ho我踢(thad)一下開`開(khuy`khuy)，內面噴出(phurnzhud)一寡白煙。有一個細漢細漢ee老人從白煙跳`出來(thiaux`zhutlaai)，講他是精靈，欲ho我完滿一個願望。你想現在是什麼時代阿，我nar有可能(khøfleeng)會相信citkhoarn代誌? 我tø凊綵(chirnzhae)應他一聲" parngphuix "，無疑誤他竟然是講真`ee!
PAGE  
6

